
Raajarniarnetrmki .ristitnik atuineq pillugu § '37 ~fO~, 1~~ff~a~pe~~[}Rgu 
apeqqummu a ISSU , 

Inatsisartut Suleriaasissaanni § 37, imm. 1 naapertorlugu, raajarniarnermi ristinik 
atuineq pillugu, kiisalu ristinik miliUoorsinnaanerit raajaqassusermut sunniuteqarnersoq 
pillugu Naalakkersuisunut apeqquteqarputit. Apeqqut uannut akisassanngorlugu 
innersuutigineqarpoq. 

Apeqqutit: 
1. Raajarniarnermi qalunut ivertinneqartartoq aalisakkanut aniatitsissutit (rist) 

atuutsinneqalerneraniit ristinik atuisut isumasiorneqarnikuuppat? 
2. Ristit miliUarput taamaaUumilli milittoorneratigut raajarpassuit 

maangaannartinneqartarneri ilisimaneqarpa? 
3. Ristinik miliUoornerup piliaanik raajaqassutsip innarlerneqarsinnaanera 

ilisimaneqarpa? 
Akissutit: 
1 )-imut 
Raajarniarnermi immikkoortiterinermi ristit ukiup 2000 naiaani atuutilersinneqarput, 
taamaattoq sinerissap qaniUuani raajarniutini taakkuninnga atuineq immikkut 
akuersissutigineqarluni. Nunatta kitaani kilisaasersornermi ristit tamanit 
atorneqartussaapput, saniatigullu pisaasartut annikillisinnissaat tassani 
siunertarineqarluni. Kitaani raajarniarneq tamakkerlugu MSC-mik akuersissutip 2013-imi 
angunerani, tamanna sioqqullugu pisariaqarpoq sinerissap qaniUuani raajarniutinut 
immikkut akuersissut atorunnaarsissallugu. Tamanna pivoq MSC-mik akuersissutip 
angunerani ukiualuit sioqqullugu. MSC-mik akuersissutip aalajangiusimanissaa 
eqqarsaatigalugu pisariaqarpoq raajarniarnermi tamarmiusumi ristinik atuinissamik 
piumasaqaat aalajangiusimassallugu. Raajarniartut, inuussutissarsiortut aammalu 
suliffeqarfiit, sakkussianut tunngatillugu teknologiimik immikkut ilisimasaqartut 
tunisassiaqarlutik inerisaasartut, immikkoortiterinermi ristinik inerisaanermi 
ingerlaavartumik suleqatigiipput toqqaasarlutillu. Tamassumani siunertaavoq, ristit 
atorneqartut aalisartunut akornutaanerisa sapinngisamik minnerpaatinnissaa, 
ilutigitillugulu aalisakkanik allanik immikkoortiterineq, saniatigut pisaatinnagit, 
sapinngisamik naammassisaqarluarfiutillugu. 

2-mut 3-mullu): 
Immikkoortiterinermi ristit atorneqartut miliUoortarnerinik ajornartorsiuteqarneq pillugu 
inuussutissarsiortunit paasissutissanik sunilluunniit Naalakkersuisut tigusaqanngillat. 
Immikkoortiterinermi ristinik atuinerup raajaqassusermut innarliisinnaanissaa pillugu 
ernumatitsisinnaasunik aammattaaq soqanngilaq. 

